
甲寅〈洪武七年〉

正月春閱江樓成　上親爲之記○上謂都督僉事　　

等曰兵鎮北邊最重今皆坐食民租將不知敎兵不　　

猝欲用之豈能濟事況農夫百養戰士一若徒疲民　　

供閒卒非長策也古人有以兵屯田者無事則耕有　　

戰兵得所養而民力不勞此長治久安之道然必委　　

人庶不廢事今命王𥳑往彰德王誠往濟寧李伯昇　　

定統理軍政凡鎮守屯田訓練之務爾各專之○定　　

國中所居前殿曰承運中曰圓殿後曰存心四城門　　

端禮北曰廣智東曰體仁西曰遵儀○上曰使諸王　　

名思義斯足以藩屛帝室永膺多福矣

二月命有司修治闕里先師孔子廟宇祭器法服其　　

荒蕪者悉蠲其稅仍設孔顏孟三氏子孫敎授訓其地

○廣西行省中書省左丞方國珍卒

三月以兵部尙書劉仁刑部主事鄭九成爲廣東行　　

政陛辭　上諭以恩威兼濟之道仁等頓首受命○蘭

八里麻民郭買的反詔立賞格購捕之蘭州衛遣其兄

沙與其弟火石往招之郭買的不從著沙火石夜斬　　

以歸衛以其事聞請賞之　上曰買的罪固當死然爲

弟者吿之不從執之而已手自刅之有乖天倫若賞之

--

所以令天下也但以其所獲牛馬給之○以吕熙爲吏部

尙書

四月　上廵幸中都改中立府爲鳳陽府徙府治于新城

○置銕冶凡一十三所每所置大使副使各一員

五月禮部尙書牛諒上進膳禮奏云古禮凡大祀齋之日

宰犢牛爲膳以𦔳精神　上曰太牢非常用致齋三日而

供三犢所費太侈徒增傷物之心何益事神之道諒曰周

禮是古人所定非過侈也　上曰周官之法不行後世多

矣惟自奉者乃欲法古可哉

　〈按季本讀禮疑圖序略曰周禮語言繁蕪事䠽瑣屑類皆功利之術夫失寬仁之體浸淫其說將壞人心孟子〉

　〈生于周末而周室班爵祿之制已去其籍迨漢武帝時其書始出諸儒競排之不曰瀆亂不經之書則曰六國〉

　〈陰謀之書惟劉歆鄭玄以爲周公致太平之跡至朱子獨深信之或又謂周公晚年作此或末及改以爲未定〉

　〈之書夫盡信書則不如無書孟子於書且然矣況周禮乎要之不當盡信也我　聖祖以理斷之其眞卓越千〉

　〈古矣〉

詹同宋濂等纂修大明日曆成凡一百卷又擇言行之大

者爲皇明寶訓五卷○賜翰林承旨詹同致仕

　〈按同徽之新安人爲元柳州學正遇亂家黃州陳友諒以爲翰林學士承旨及王師下武昌因見　上授國子〉

　〈博士歷遷學士承旨兼吏部尙書至是命致仕〉

六月立皇陵祠祭署以汪文爲署令劉英爲署丞專典祀

事二人　上故里人也俾子孫世守之

